
Ленинско-Сталинской комсомол— партилэн верной помощникез!
Быдэс дуннеысь пролетар*ёс, огазеяське!

ВКП(б)-лэн Тыловай Райкомезлэн но Райисполком-
лэн органэы

29 октябре 1938 ар | Кг 8 5  I 4-тй арзэ потэ

Ленинско - Сталинской комсо- 
моллы X X  ар

Туннэ, 29 октябре, Совет- 
ской Союзысь калык‘ёс 
ленинско-сталинской комсо- 
моллэсь 20 ар тырмем го- 
довшиназэ отмечать каро. 
Та праздник быдэс совет- 
ской егит‘ёслэн но вань со- 
ветской калыклэн шум- 
потон праздниксы.

20 ар комсомол смело 
нуэ Ленинлэсь—Сталинлэсь 
великой знамязэ азьлань. 
Со знамя котыре егитэсь 
ужасьёс но крестьян‘ёс, 
егитэсь работницаӧс но 
крестьянкаос миллионэн лю- 
касько. Комсомол соосты 
воспитать каре но комму- 
низм понна нюр‘яськонын 
закалять каре.

Комсомоллы бадӟым инты 
принадлежать каре асьме 
странаысь социалистической 
строительствоын. Комсомол 
промышленностьын но сель- 
ской хозяйствоын огромной 
роль играть каре, Со ак- 
тивно участвовать каре го- 
сударственной ужын. Ком- 
сомоллэн лучшой воспитан- 
ник‘ёсыз СССР-лэн, союзной 
но автономйой республика- 
ослэн Верховной Совет‘ёса- 
зы быр‘емын.

Комсомол—Рабоче-—Кре- 
стьянской Красной Армиын 
но Красной Флотын вели- 
кой кужым. Татын комсо- 
молец‘ёс -боевой но поли- 
тической подготовкаын азь- 
мынйсь луо, командир‘ёслэн 
но комиссар‘ёслэн помо- 
шник‘ёссы. Ми адӟиськом 
комсомолец‘ёсты наукалэн, 
техникалэн но искусстволэн 
выдающой деятельесыз пӧ- 
лысь но Комсомол—парти- 
лэн верной помошникез. 
Соин ик Советской калык 
аслэсьтыз комсомолзэ яра- 
тэ. Соин ик комсомольской 
юбилей всеобшой празд- 
никен луоз.

Великой ролез комсомол- 
лэн культурной фронтын но. 
Сюрсэн комсомолец‘ёс шка- 
лаосын дышетйсьёсын, из- 
бач‘ёсын,. библиотекар‘ёсын 
ужало. Комсомолец‘ёс не- 
грамотнойёсты но малогра-

мотнойёсты дышето. Комсо- 
молец‘ёс дышетсконын но 
застрельшикен луо, бадӟым 
культурной уж нуо, нюр‘- 
ясько, выль, советскок быт 
понна. *•

Вань асьсэлэн улонэнызы, 
вань аеьсэлэн деятельносте- 
нызы, комсомолец‘ёс асьсэ 
великой мумызылы—Все- 
сӧюзной Коммунистической 
партилы достойной пиосын 
но ныл‘ёсын луыны понна 
стремиться карисько. Ленин- 
лэн—Сталинлэн партиез ас- 
лэсьтыз детищезэ неприми- 
римостьлы но калык‘ёслэн 
тушмон‘ёсызлы ненавистьлы 
дышетэ. Партия воспитаТь 
каре комсомолын комму- 
низмлэн торжествоез понна 
нюр‘яськонын, характерлэсь 
твердостьсэ, смелостьсэ но 
отвагазэ.

Сталинлэн нимыныз
нимам московской автомо- 
бильной заводысь егитэсь 
стахановец‘ёс но специа- 
лист‘ёс „Комсомольская 
правда" пыр вань Совет- 
ской Союзысь егит‘ёслы 
горячой призывен обратить- 
ся кариськизы: егитэсь пат- 
риот*ёс родиналы по- 
дарок‘ёс дасяло! Комсомол- 
лэсь 20 ар тырмон юбилей- 
зэ умоесь уж‘ёсын отметить 
каро.

Сталинлэн нимыныз нимам 
автозаводысь егит‘ёслэн 
призывзы быдэс странае 
вӧлмиз. Котькытысь вуо 
ивор‘ёс подарок‘ёс сярысь, 
куд‘ессэ егит‘ёс юбилейлы 
сйзьыса дасяло. Со возь- 
матэ с о е, что ась- 
м е егит‘ёс больше- 
вистской парти, солэн Нен- 
тральной Комитетэз но Ста- 
лин эш котыре юн спло- 
титься кариськемын. Каж- 
дой советской егит калык- 
лэн заветной мечтаез—луы- 
ны сыӵеесь, Ленйн но Ста- 
лин кадь ик.

Дано мед луоз Ленинско- 
Сталинсцой комсомоллэн 
20 ар тырмем годовшинаез!

Ленииско - Сталин- 
ской комсомоллэсь 
20 ар тырмемзэ от- 
лично отметкаосын 

пумитасько
Славной юбилеез—Ленин- 

ско-Сталинской комсомол- 
лэсь XX ар тырмон годов- 
шиназэ, родинамылы пода- 
рок‘ёс дасяса пумитан вы- 
лысь, мон Тыловайской 
среднейТ школаысь 9-тй 
Классысь дышетскись вылам 
обязательство басьтй. Обя- 
зательствое вал о з ь ы, 
чтобы вань предмет‘ёс‘я 
отметка отличнолы басьто 
шуыса.

Ленинско — Сталинской 
комсомоллэсь 20 ар тыр- 
мемзэ, мон обязательствоме 
тырмытыса пумитасько. 
В&нь предмет‘ёс‘я отметкае 
отлично.

Кызьы мон обязатель- 
ствоме быдэстй?

Азьло ик ас азям тазьы 
задача пуктй, чтобы бась- 
тэм обязательствоме ноку 
уг вуиэты, сое нуналмысь 
тодыса уло но выполнять 
каро. Школае лыктыса уро- 
кын мон дышетйсьлэсь ве- 
рамзэ вчимательно кыл- 
скисько, усвоить карисько 
Гуртэ сётэм заданиез вы- 
полнять карытэк уг кель- 
тйськы. Школае лыктйсько. 
подготовленной материалэн

Озьы мон Ленинско-Ста- 
линской кӧмсомоллэсь 20 ар 
тырмем годовшиназэ обяза- 
тельствоме .выполнить каре- 
мен пумитасько.

Шкляев Г.

Гражданской война дыр’я 
комсомоллэн одиг райкомезлэн 
ос бордаз надпись: „Райком
пыдсамын ваньмыз фронтэ 
кошкизы".

Отлично но хорош о  
отметкаосын

Одйг но  ̂ ӝыны толэзь 
дышетскыса Л. Селянской 
НСШ-ысь (э-тй класс „А“ын 
тросэз дышетскисьёс возь- 
матйзы асьсэлэсь умой то- 
донлыксэс. Кылсярысь; Зу- 
ев Александр, Боролулина 
Александра, Фомин Флеган 
но мукет‘ёсыз. Таос урокын 
умой кылӟисько, дисципли- 
назэс умой возё, хорошолы 
но отличнолы дышетско.

Таос о к т я б р ь с к о й  
р е в о л ю ц и л э с ь  XXI 
годовшиназэ умой отме- 
ткаосын н о образцово 
пумитан понна предоктябрь- 
ской социалистической со- 
ревнование включиться ка- 
риськизы но ваньзы сорев- 

|Новаться карисько;
I X. Стрелков.

ДД ЗДРАВСТВУЕТ ЛЕНИНСКО-СТАЛИНСКИЙ КОМСОМОЛ 

ШЕФ ВОЕННО-МОРСКОГО ФЛОТА
И ВОЕННО ВОЗДУШНОГО ф л о т а !

Денисов но В а то л и н а  художник‘ёслэн ВЛКСМ-лэн XX ар 
тырмем азелы лэсьтэм плакатсы.

К0МС0М0ЛЕЦ‘ЁС колхознои 
ПРОИЗВОДСТВОЫН

„Республика" колхозын 
7 комсомолец‘ёс. Комсомо- 
лец‘ёс колхозной производ* 
ствэез ӝугон бордын сюл- 
мысь ужало. Тани октон 
калтон дыр‘я тросэз комсо- 
молец‘ёс ужын о6разец‘ёс 
возьматылйзы, соос ужан 
нормаез мултэсэн быдэс‘язы. 
Пгрвушин Поликарп гырр* 
нын 100-150 процент нор- 
мазэ тырмытылйз. Перву- 
шин Димитрий 3 ар чоже 
счетоводын ужа. Солэн 
счетной ужез образцово 
пуктэмын. Ӧвӧл ноку сыӵе 
случай, чтобы отчетность 
сурамын мед луоз. Пере- 
возчиков Алексей полевод- 
ческой бригадирын ужаз. 
Со ужын пример‘ёс возь- 
матйз, Ввнь сельскохозяй- 
ственной ужез образцово 
быдэстон вылысь колхоз- 
ник‘ёсты мобилизовать ка- 
рыны быгатйз. Али
ВЛКСМ райком умой ком- 
сомолецез НКВД-е ужаны 
рекомендовать кариз. Му- 
кет‘ёсыз но комсомолец*ёс 
колхозной производствоын 
сюлмысь ужало.

„Республика" к о л х о з  
арысь аре зажиточной но 
культурной улонэ мынэ. 
Кылем аре бадӟым урожай, 
зерновой но технической 
Культурая, басьтыны быга-

тйзы. Туэ ар кӧс дыр‘я но 
колхоз урод урожай ӧз 
басьты. Котькуд колхозной 
дворын радио вань, колхоз- 
ник‘ёс, колхозницаос асьме 
советской союзысь но за- 
границаысь выль ивор‘ёсты 
Кылско. Озьы ик колхоз- 
ник‘ёс газет басьто сое 
лыдӟо но выль ивор‘ёсты 
тодыса кылё.

„Республика" колхоз кын 
улэ гырон планэз кемалась 
полностью быдэстйз. Фин- 
планэз 4-тй кварталлэсь 
вань показательёсыз‘я пол- 
ностью тырмытэмын. Госу- 
дарстволы нянь сдать ка- 
рон ӧбязательнойез, нату- 
роплата, ссуда берыктон— 
ванез тырмытэмын, силь, 
ыжгон озьы ик кемалась 
тырмытэмын. Государство- 
лы етйн мертчан вылй ка- 
чествоен сдать каро, вань- 
мыз 90 процент планзы 
тырмытэмын.

„Республийа“ колхоз 
арысь аре юнма, та колхо- 
зысь комсомольской орга- 
низацилы ас кужымзэ сётоно 
солы, чтобы колхозэз 
эшшо но юнматоно. Колхо- 
зэз кароно большевистскоен, 
—■ колхозник‘ёсыз зажи- 
точноен.

Н.

X Р О Н И К А
СССР-лэн Верховной Со- 

ветэзлэн Президиумезлэн 
22 октябре 1938 арын ука- 
зэз‘якрасноарм еец*ёс-по- 
граничник‘ёс Гуляев Н. Е. 
но Григорьев П. Ф. госу- 
дарственной границаосты

неприкосновенностез заши- 
шать карон дыр‘язы муже- 
ство но отвага проявить ка-
ремзы донна „ӧтвага понна“ 
медален наградить каре- 
мын. (ТАСС).



СОВЕТСКОЙ ЕГИТ‘ЁС -  ЕДИНСТВЕННОЙ ЕГИТ‘ЕС 
ДУННЕЫН, КУД‘ЁСЫЗ ТРУДЛЫ, ОБРАЗОВАНИЛЫ НО 
ШУТЭТСКОНЛЫ БЫДЭСАК ПРАВО БАСЬТИЗЫ. ТАУ 

СТАЛИН ЭШЛЫ ШУДО ЕГИТ УЛОНМЫ ПОННА!

Комсомол Хасан озеро дорыо бояз героинеекой боеспособкостьсэ 
возьматиз

Т а н к и с т ‘ ё с л э н  х р а б р о с т ь с ы
Молниен вӧлмиз ивор со 

сярысь, что Хасан озеролэн 
районаз японской налёт- 
чик‘ёс советской границаез 
выжизы.

Тревога... Вань часть вал 
пыдйылаз. Каждоез рваться 
кариськиз бое, но ваньмыз- 
лы уг луы.

Кин бен луоз шудо?
Кинлы коварной тушмо- 

нэн бӧй принять кароно 
луоз?

Николай Кусков комсомо- 
лец—танклэн командирез, 
паровозлэн азьло машинис- 
тэз. Вал соос пӧлын, кинлы 
усиз честь родина понна 
сылыны.
Танкист‘ёсын ӵош Огнев 
пштитрук вал, веселой, жиз- 
н&радстной адями. Бой азь- 
ын но бой дыр‘я политрук 
боец‘ёсты подбадривать ка- 
риз,

Бадӟым под‘ём вань тан- 
кист‘ёсты охватить кариз.

Вуизы исходной позицие: 
танклэн командирез Кусков, 
заряжать карись Букатов, 
механик Кошелев. Ваньзы 
комсомолец‘ёс.

— Ну держитесь, эш‘ёс,— 
вераз Кусков.

Противник нуиз артилле- 
рийской тыл. Ходэ кошки- 
ы противотанковой оруди- 

ос.
— Усьтэ тыл!—басьтйзы 

приказ танкист‘ёс.
Танкист‘ёс шедьтылйзы 

противникпэсь цельзэ, метко 
Поражать каризы соосты. 
Танкын вылй температура 
вал. Номырин шокан, но 
стойко улйзы храброй тан- 
кист‘ёс.

Бое мыныны Безымяниой 
сопкалэн бур палаз. Инты 
татын танклы ветлыны луон- 
тэм, танк нӧдйз. Противник 
сое адӟиз, тылзэ кужмоятйз. 
Мужественной танки* т ‘ёс 
растреляться ӧз кариське, 
ӝоген кутйзы решение.

Букатов танкысь потйз но

противниклэн тыл улаз кор 
ваиз, сое езэн гусеница бор- 
ды керттйз. Николай Кус- 
ков со дыр‘я тыл нуонэз 
предложить кариз, и куке 
потйз, чтобы эшезлы юрт- 
тыны, сое ранить каризы, 
пуля пельпумаз йӧтэм.

Ӝог берыктйз Кусков 
танксэ. Командир эш,—Ко- 
шелев Кусковлы обратить- 
ся кариськиз,—давайте мон 
тйледыз вошто!

Командир тыл нуонэз про- 
должать кариз. Ранить ка- 
ремын, со боевой постсэ ӧз 
кушты.

Югыт луыку выльысьата- 
кае мынйзы. Вдруг танкист4- 
ёс адӟизы, кызьы танк до- 
ры 3 кузя вражеской ла- 
зутчик‘ёс лыкто вал.

— Со, видимо, противо- 
танковой группаысь,—Кус- 
ков решить кариз. Одйгез 
но вражеской лазутчик‘ёс 
ӧз вуэ. Влньзы соос совет- 
ской танкист*ёслэн тылэны- 
зы быдтэмын вал.

Куке вуиз подкрепление,

пала ранить карем танкист- 
комсомолец, висемзэ пода- 
вить карыса, тушмон‘ёсын 
храбро жугиськиз.

Советской танклэн тылэз 
улын одйгез бӧрсьы муке- 
тыз вражеской орудиос но 
пулемет‘ёс замолчать кари- 
зы. Цельёсыз нашупывать 
карыса, танкист‘ёс соосты 
быдтылйзы.

Бой мыныку политрук 
Огнев лапак отын вал. Вак- 
чи минут‘ёсыз, куке боец‘- 
ёсыз адӟылйзы, соос вош‘- 
ятэк сёт‘яллязы одйг со 
вопросэз ик:~Луло-а по- 
литрук? |

А политрук ? жу гиськиз 
татын, кудйз мынйз колон- 
налэн азьпалаз. Тодйзы со 
сярысь танкист‘ёс куке ад- 
ӟизы азьпалась действую- 
шой танкез, шумпотыса 
куспазы вераськизы.

— Политрук луло, со ми- 
лемын огазьын! Со сётылйз 
выль кужым боец‘ёслы.

Озьы ӝугиськизы храб- 
рой советской танкист‘ёс

Кусков басьтйз танкысь ВНушмон‘ёсын. 
кошкыны приказ. Сутка ' В. Кромской.

...... .

КОМСОМОЛЬСКОЙ БИЛЕТ
Ленинско-Сталинской комсомоллэн 20 ар тырмо- 

нэзлы мынам та подароке АВТОР.
Кызь ар талэсь азьвыл 
Вал мыным дасвитям. 
Комсомольской билет 
Сётйзы райкомын. 
Шумпотон нунал вае 
Та, быдэс улонам. 
Комсомольской билет 
Киям юн кутэмын.

Улонэ выль сюрес 
Возьматйсь билетме, 
Утялтй лулыным 
Одйг кадь лыд*яса. 
Уралэз, Сибирез, 
Перекопез штурмен 
Ортчимы соин ӵош 
Вормон гур кырӟаса.

Антанта кекатку 
Кульчое союзмес 
Куддыр‘я малпалляд: 
„Тани-а эзелед?"
Га кынмем сюлэммес 
Шунтйсь вал тйнь соку 
Славной, боевой 
Комсомольской билет.

Кызь ар талэсь азьвыл 
Вал мыным дасвитям. 
Комсомольской билет 
Сётйзы райкомын.
Кызь ар ке но ортчиз 
Толло кадь мон пинал, 
Юн кыдам кужымен, 
Мон ужай Метроын.

Мон ӵыпи Днепрогресс... 
Ужай на каналын,
Волгаез герӟаса,
Жиль бызись Москваен.
Та кызь ар сюресэз 
Ортчимы огинын, 
Мылкыдме шунтыса,
Тон ялам вал монэн. 

Ужаны, дышетскын,
Соин ӵош шутэтскын 
Асьмелы сётэмын ;
Сталинской Законэн. 
Миллионо егит*ёс 
Киязы билетэн 
Асьмемын вамышто 

• Гигантской вамышен.
Та паськыт шаермес 
Тушмонлэсь возьмаса, 
Комсомол гож дурын 
Винтовкаен сылэ.
Та дано нимыныд 
Рекорд‘ёс лэсьтыса, 
Комсомол ныл лоба 
Котькинлэсь но вылэ.

Туж уно асьмеос 
Лэсьтймы кык ӵошен. 
Нош фашизм ке дйсьтйз 
Льцстыны выль ожен,— 
Ӵын пӧлтй походэн 
Нош мыно мон тонэн, 
Котькытын асьмеос, 
Потомы вормисен.

Сем. ШИХАРЕВ.

СНИМОКЫН: Комсомолец, взводлэн командирез Соснов-
ский эш (шораз) ас боец‘ёсыныз Белогаемен но Накоряковен, 
кудиз Хасан озеро дорын бойёс бере ВЛКСМ радэ пыризы.

М У К Е Т  К У Н ‘ Ё С Ы Н

Испаниысь фронт‘ёсын
Испаниысь обороналэн 

министерствоезлэн ивортэ- 
мез*я, 22 октябрьысен 
фронт*ёсын нокыӵе значи- 
тольной операциос ӧз шӧ- 
дйське.

22 октябре уйин интер- 
вент‘ёслэн самолет‘ёссы ка- 
талонской побережьеысь 
пӧртэм пункт‘ёсты бомбар- 
дировать каризы. Фашист- 
ской летчик‘ёс кӧня ке 
гурт‘ёсысь населениез пуле- 
мет‘ёсысен ыбылйзы. 22 
октябре ӵукна 2 германской 
„Гейннель—59" гидросамо-

лет‘ёс республиканской Кар- 
тахена портэз бомбардиро- 
вать карыны туртскизы. Фа- 
шистской самолет‘ёсты рес- 
публиканской истребительёс 
берлань уллязы.

Эспань агенстволэн ивор- 
тэмез‘я, 22 октябре 11 час 
но 30 минутэ 5 итальянской 
„Савойя" самолет‘ёс Вален- 
сиез бомбардировать кари- 
зы. Молькарроса квартал 
вылэ 50 бомба куштэмын, 
тросэз бомбаос морее уси- 
зы. Куинь юрт‘ёс куашка- 
тэмын.

ГЕРМАНИЯ ИСПАК- 
СКОЙ МЯТЕЖНИКСЁС- 
ТЫ ОРУЖИЕН СНАБ- 

ЖАТЬ КАРЕ НА

Париж, 23 октябре. Эс- 
пань агенстволэн ивортэ- 
мез‘я, германской судноос 
испанской Марокколэн 
порт‘ёсаз туж трос военной 
материал‘ёс выгружать ка- 
ро.

V ;

Кызьы ивортэ Эспань 
агенстволэн танжерской 
корреспондентэз, Танжере 
вуиз „У—25" германской 
подводной лодка.

Бомсомоллэн будэтэм 
адямиосыз

> , . « 4
Бородулинекой МТС ор- 

ганизовать карем дырысен 
Подлескихлэн тракторной 
бригадаез производствоя- 
зы честно но добросовест- 
но ужаса бадӟымесь пока- 
зательёс возьматйзы. Со- 
лэн бригадаез МТС орга- 
низовать карем дырысен 
ужез азьлань но азьлань 
нуыны быгатйз. Солэн 
бригадаысьтыз трактор- 
ист‘ёс, комбайнер‘ёс обя- 
зательство басьтэмзэс уж 
вылын быдэстылйзы. Тани 
соослэн показательзы: пар 
гырон 131 процентлы тыр- 
мытэмын, комбайнэн октон- 
калтон 122 процент, кут- 
саськон 97 процент. Коть- 
куд тракторлы быдэ 675 
га ужамын.

Подлеских комсомолец, 
солэн бригадаез умой ужам 
понназ МТС-лэн дирекцие- 
ныз 2 пол премировать 
каремын но республикан- 
ской почетной доскае гож- 
тэмын.

Чырмыт ужасьёс быгато 
умой ужаны но культурно 
шутэтскыны. Солэн брига- 
даез газет тырмыт выписы- 
вать каро, „Удмуртская

!правда“, „Кировец**. Жур- 
’нал‘ёс: „Спутник агитато-
ра“, „Тракторист", „Ком- 
байнер".

Агитаторез бригадалэн 
Миронов, комсомолец. Шу- 
тэтсконэз умой организо- 
вать карыны быгатэ. Пере- 
рывез соос культурно, га- 
зет, журнал лыдӟыса орт- 
чытӧ.

Подлеских эш ВКП(б) 
кандидатэ пырыны заявле- 
ние сётйз, первичной парт- 
организация но ВКП(б) рай- 
ком сое утвердить кариз.

Али Подлеских эш Крас- 
ной Армие басьтэмын, сое 
комсомолец Миронов эш 
воштйз. КАРАКУЛОВ.

ШОНЕРТОН
22-тй октябре потэм 

„Кировец** газетын „Поль- 
шаын троцкистской шпи- 
он‘ёслэн ужзыя процесс" 
шуыса гожтэмын. Лыдӟоно, 
„Испаниын троцкистской 
шпион‘ёслэн ужзыя про- 
цесс” шуыса.______

